Bo'lim mudiri
O'zbekiston kasaba uyushmalari Federasiyasi Kengashining Ustaviga amal qilib, Kengash Rayosati qarorlarini bajaradi va ularning ijrosini nazorat qiladi.

Federasiya Kengashidan kelgan hujjatlarni o'rganib, bo'lim xodimiga va quyi kasaba uyushma tuzilmalariga etkazadi hamda bajarilishini nazorat qiladi.

Viloyat hududidagi kasaba uyushma tashkilotlariga kasaba uyushmalari tizimidagi sanatoriylarga Sanator-kurortlar boshqarmasidan xarid qilingan yo'llanmalarni beradi hamda bolalar sog'lomlashtirish oromgohlarini  moliyalashtirish  masalalarini  hal  qiladi. 

Viloyat buyicha ijtimoiy sug'urta byudjeti mablag'larini maqsadli foydalanishini xamda tasdiqlangan  byudjet  ijrosini ta'minlaydi.

Viloyat kasaba uyushmalari tashkilotlari birlashmasi kengashi qarorlarini bajaradi va ijrosini nazorat qiladi.

Xodimlar va ularning farzandlarini sog'lomlashtirish uchun yo'naltirilgan ijtimoiy sug'urta ajratmalarini maqsadli va samarali foydalanishini ta'minlaydi.

Bo'limning yillik ish rejasini tuzadi va uning to'liq bajarilishini ta'minlaydi.

Ijtimoiy sug'urta byudjetini tarmoqlar kesimida tuzadi va bajarilishini ta'minlaydi. 

Yagona ijtimoiy to'lovlar bo'yicha davlat soliq boshqarmalari va banklar bilan doimiy aloqada bo'ladi. Yagona ijtimoiy to'lov bo'yicha ajratmalar tushumlari to'g'risidagi ma'lumotlarni to'playdi, tarmoqlar bo'yicha ajratadi.

Bank hisob raqamlariga tushgan mablag'lar va qilingan sarf-xarajatlar bo'yicha kompyuter dasturlari asosida 1, 2, 3, 7-jurnal orderlarni hamda bosh kitobni yuritadi. 

Har chorak yakuni bo'yicha xududiy soliq boshqarmasi va markaziy bank bilan yagona ijtimoiy to'lov ajratmalari bo'yicha solishtirma dalolatnoma tuzadi.

Berilgan yo'llanmalarning to'lanadigan qisman qiymatini hisob-kitobini olib boradi hamda tushumini o'z vaqtida va to'liq o'tkazilishini nazorat qiladi.

Tasdiqlangan byudjet asosida sotib olingan yo'llanmalar uchun Sanator-kurortlar boshqarmasiga mablag'ni o'z vaqtida va to'liq o'tkazilishini ta'minlaydi.

Har chorak yakuni bo'yicha o'tkazilgan mablag' hamda olingan yo'llanmalar bo'yicha Sanator-kurortlar boshqarmasi bilan solishtirma dalolatnoma tuzadi.

Tuman, shahar kengashlari, birlashgan va boshlang'ich kasaba uyushma tashkilotlaridan bolalar sog'lomlashtirish oromgohlari yo'llanmalariga bo'lgan talabnomalarni yig'adi, ularning daromadlarini hisobga olgan holda jamlanma taqsimot rejasini tuzadi. 

Bolalar sog'lomlashtirish oromgohlari smetalarini yig'adi, tekshiradi va bajarilishini nazorat qiladi.

Bolalar sog'lomlashtirish oromgohlarini moliyalashtirish uchun (smeta, shtat jadvali, xodimlar oyligi, ovqat puli va x.k bo'yicha) ketadigan mablag'larni hisoblaydi va ushbu mablag'larni o'z vaqtida va to'liq o'tkazilishini ta'minlaydi. Bolalarni sog'lomlashtirish mavsumi oldidan seminarlar tashkil etadi. 

Har mavsum yakuni bo'yicha bolalar sog'lomlashtirish oromgohlari hisobotlarini qabul qiladi, umumlashtiradi va Federasiya Kengashiga chorak moliyaviy hisobotlari bilan topshiradi. 

Har chorak yakuniga ko'ra ijtimoiy sug'urta byudjetining bajarilishi bo'yicha moliyaviy hisobot tuzadi va tarmoqlar kesimida qilingan taxlillar hamda yo'llanmalardan foydalangan xodimlar ro'yxati bilan Federasiya Kengashiga taqdim qiladi.

Hisobotlar tahlili natijalari asosida tarmoq kasaba uyushmalari tuzilmalarida harajatlar daromadga nisbatan 65 foizdan kam yoki ko'p bo'lmasligini nazorat qiladi.

Federasiya Kengashiga o'tkazilayotgan mablag'ni o'z vaqtida va to'liq o'tkazilishini ta'minlaydi.

Davlat dasturida belgilangan vazifalarni bajarish bo'yicha ishlar olib boradi.

Tuman, shahar kengashlari, birlashgan va boshlang'ich kasaba uyushma tashkilotlari, BSOlarga amaliy yordam beradi. 

Birlashma Kengashi Rayosati va Majlislariga masala tayyorlaydi va uning bajarilishini ta'minlaydi.

